
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Ընթացիկ իրավիճակը և իրավական ակտի ընդունման անհրաժեշտությունը
	ՀՀ կառավարության 2021 թվականի հուլիսի 1-ի N 1098-Ն որոշմամբ (այսուհետ՝ Որոշում) «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով) հատկացվել է 38,360.0 հազար դրամ` «Ռազմական» դրությամբ պայմանավորված, ՀՀ ջրային անվտանգության ապահովման նպատակով  Արփա և Որոտան գետերի ավազաններում նմուշառումների իրականացման հաճախականությունը ավելացնելու և ջրի աղտոտվածության մոնիթորինգի հուսալիությունը մեծացնելու համար։ Այդ նպատակով Որոշմամբ հատկացված 38,360.0 հազ.դրամը նախատեսված էր համապատասխան սարքեր-սարքավորումների ձեռք բերման համար, այդ թվում.
[bookmark: _Hlk83849028]	1)  ջրերի ռադիոակտիվ աղտոտվածություն 1 հատ դոզաչափ,
	2) մթնոլորտային օդում կամ հողային ծածկույթի ռադիոակտիվ աղտոտվածության շարժական 4 հատ դոզաչափ,
	3) ջրի որակի ուսումնական թեստերի (rapid test) 12 հավաքածու։
Սակայն, նշված սարքերի ձեռք բերման համար արտադրող կազմակերպություններին արված հարցումներից պարզ դարձավ, որ պահանջվող սարքերը մասնագիտական հավաքածուներ են, որոնք ներառում են դիտարկումների համար անհրաժեշտ լրացուցիչ բոլոր սարքերը` համակարգչային և ծրագրային փաթեթով ։ 
    Բացի այդ անհրաժեշտություն է առաջացել Սևանա լիճ թափվող հարավ-արևելյան ավազանի գետերի և սնող ջրաղբյուրների ջրհավաք ավազաններում ռադիոակտիվ և քիմիական այլ նյութերով աղտոտվածության դիտարկումներ իրականացնել:           
Այդ նպատակով կատարվում է վերոնշյալ գետերից նմուշառում և վերցված նմուշների լաբորատոր անալիզներ։ Եվ նմուշառումը, և լաբորատոր անալիզները զուտ գործողություններ են, որով ապահովում են վերջնական արդյունքային ցուցանիշների ստացումը։ Վերջիններս էլ ընդգրկվում են պետական մարմնի գծով արդյունքային (կատարողական) ցուցանիշները  (DOC 3) ձևում՝ ռադիոլոգիական դիտարկումներ միջոցառման ձևով։
     Քանի որ ապրանքների գնման գործընթացը նախատեսվում է  ավարտել մինչև տարեվերջ, սույն որոշմամբ հիմնավորված աշխատանքները կկատարվեն 2022 թվականի հունվարի 1-ից սկսած, որն էլ արտացոլված է կից պետական մարմնի գծով արդյունքային (կատարողական) ցուցանիշները  (DOC 3) ձևում։ 
Ելնելով ստեղծված իրավիճակից, Հայաստանի Հանրապետության տնտեսության, պաշտպանության և բնակչության կենսագոյության համար հատուկ նշանակություն ունեցող ջրային ռեսուրսների որակական ցուցանիշներւ վերահսկելու նպատակով,  անհրաժեշտ է Արփա, Որոտան և Սևանա լիճ թափվող հարավ-արևելյան ավազանի գետերի վերին հոսանքներում ավելացնել դիտարկումների հաճախականությունը՝ կիրառելով ջրի որակի դաշտային հետազոտման սարքավորումները՝ տեղում պարզելով ջրի որակի որոշակի բնութագրական տարրերի փոփոխությունները և արագ արձագանքել։
   Ջրի որակի լիարժեք գնահատման համար անհրաժեշտ է նաև վերոնշյալ գետերի վերին հոսանքներում իրականացնել ջրերի ռադիոակտիվ աղտոտվածության մոնիթորինգ, ինչի համար պետք է այդ տեղամասերից իրականացնել ջրի նմուշառում և նմուշներն ուսումնասիրել նաև ալֆա-բետա  ճառագայթման չափման դոզաչափով: 
  Ստացված տվյալները ամենօրյա ռեժիմով պետք է մշակվեն, ամփոփվեն և եթե հայտնաբերվեն  փոփոխություններ, պետք է պատրաստվեն հաղորդագրեր:  Ռադիոակտիվ աղտոտվածության մոնիթորինգի ծրագրի ընդլայնումն ենթադրում է մեծածավալ տվյալների ստացում, տեղեկատվության մշակում, պահպանում և օպերատիվ փոխանցման գործընթացներ, որոնց իրականացումը ամբողջությամբ հիմնված է համակարգչային տեխնիկայի վրա:
Հարկ է նշել, որ Հայաստանի անկախացումից ի վեր հիդրոօդերևութաբանական մոնիթորինգի ծրագրերի շրջանակներում ՀՀ պետական բյուջեով նախատեսված միջոցները տրամադրվել են միայն  համակարգի պահպանման համար, իսկ կապիտալ ներդրումների ծավալները գրեթե բացակայել են։ Արդյունքում, հանրապետությունով մեկ  սփռված  հիդրոօդերևութաբանության և շրջակա միջավայրի դիտարկումների պետական ցանցը տեխնիկապես չի նորացվել, իսկ վերոնշյալ գործառույթները առանց տեխնիկապես հզոր բավարար քանակի համակարգիչների առկայության հնարավոր չէ որակով, անվտանգ և օպերատիվ իրականացնել։
 Հաշվի առնելով վերոնշյալ հանգամանքը նախատեսվում է ձեռք բերել նաև բարձր տեխնիկական բնութագրերով համակարգչային հավաքածուներ:
2. Առաջարկվող կարգավորման բնույթը
	 Հայաստանի Հանրապետության 2021 թվականի պետական բյուջեի 1016 «Շրջակա միջավայրի վրա ազդեցության գնահատում և մոնիտորինգ» ծրագրի 11004 «Հիդրոօդերևութաբանության, շրջակա միջավայրի մոնիտորինգ և տեղեկատվության ապահովում» միջոցառման համար նախատեսված 38.360 հազար դրամի սահմաններում, առաջարկվում է, որոշմամբ սահմանված սարքերի փոխարեն թույլատրել ձեռք բերել
1) 1 հատ ռադիոմետրի հավաքածու /դյուարկիր համակարգիչ, հոսանքի անխափան սնուցման աղբյուր, ծրագրային ապահովում, տեղափոխում, մաքսազերծում, տեղադրում, ուսուցում և երաշխիքային ծախսեր,
2) 12 հատ դոզաչափ,
3) 1 հատ դոզաչափ ալֆա-բետա ճառագայթման չափման համար,
4) 3 հատ ջրի որակի բազմապարամետր դաշտային չափման սարքեր լրակազմով,
[bookmark: _GoBack]5)   6 համակարգիչ լրակազմ։
3. Նախագծի մշակման գործընթացում ներգրավված ինստիտուտները և անձինք
	Շրջակա միջավայրի նախարարություն, «Հիդրոօդերևութաբանության և մոնիթորինգի կենտրոն» 
4. Ակնկալվող արդյունքը
  ՀՀ 2021 թվականի պետական բյուջեի 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11004 «Հիդրոօդերևութաբանության, շրջակա միջավայրի մոնիթորինգ և տեղեկատվության ապահովում» միջոցառման լայնածավալ և արդյունավետ իրականացում:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունմամբ պետական բյուջեում ծախսերի կամ եկամուտների փոփոխություններ չեն սպասվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «Հիդրոօդերևութաբանության և շրջակա միջավայրի մշտադիտարկման համակարգի արդիականացումը՝ դիտարկումների նորագույն տեխնոլոգիաների կիրառմամբ» ուղղությունից։

